
God tur! 
 

 
 
    Ajourført 10. okt. 2009 BF 

 



Forkortelser og symboler 
* svært lett,   ** lett,    *** litt krevjande,   **** krevjande 
 
Kassene blir sett opp rundt 1. oktober 2009 og vil stå ute fram til hausten 2010. Unntak frå 
dette er kassa ved Knartbue på Dovreskogen (berre vinterkasse) og kassa ved DNT-stigen ved 
Veslhjerkinntjønnin (berre om sommaren). Følg med på heimesidene til Dovre kommune for 
fortløpande informasjon og viktige meldingar. 
 
Kart over Fysak turmål 2009/2010 i Dovre kommune.  



Turmål 1 
Vardhøe v/ Skogsætrin  (**) 
 
Det er fleire gode stigar til Vardhøe både frå Skogsætrin på Dovreskogen eller frå Høvringen i 
Sel. Det er òg moglegheiter for rundturar av ulik lengde. 
 
 

           
 
 



Turmål 2 
Tjuvholranden (***) 
 
Til Tjuvholranden kjem ein ved å følgje sætervegen til Koldsætra (Ein kan køyre bil til 
Djupdalsbekken/Bråtåbekken, øvre skogsbilveg). Frå Koldsætra går det råk på utsida av eller 
over Vardfjellet nord- og noko nedover til Tjuvholranden. Vil ein gå rundtur, kan ein gå ei av 
dei merka måsådrogene frå Vestsidevegen nord for bustadfeltet eller via Leirasætre over 
Djupdalen. 
 

     
 
 



Turmål 3 
Stordal/Ryddølsåe v/Øverbygdsvegen (*) 
                                   
 
Kassa står der skogsbilvegen (og pilegrimsleden) tar opp frå Solsidevegen/Øverbygdsvegen 
ved Stordal. Dette er eit fint turmål for sykkel og fint for rundturar. Turmålet er også eit fint 
utgangspunkt for tur inn Ryddølsdalen eller langs pilegrimsleden. 
 
          



Turmål 4 
 
 
Knartbue (NB Vinter) (***)  
 
Knartbue ligg ved oppkjørt skiløype frå Skogsætrin, via Langtjønn, vest for Gråknarten. Dette 
er ei rundløype som går via Høvringen tilbake til Skogsætrin. Kassa er berre oppe i den tida 
løypa er oppkjørt på seinvinteren (http://skisporet.no/no/oppland/h%F8vringen) . 
 
    



   Turmål 5 
 
Rudiomnan (**) 
     
Rudiomnan ligg på nordsida av Rudiåa. Start v/Øverbygdsvegen på nordsida av brua ved 
Rudi/Bygningsparken. Gå oppover gjennom hamnelykkja og kryss det øvre gjerdet der det er 
klopp/trapp over. Følg skogsveg oppover til ei glenne og til høgre på eit traktorspor som går 
over i eit råk langs Rudiåe ut på kanten til Rudiomnan der kassa heng. 
OBS! bratt ned mot Rudigjelet! 
 
 

 



Turmål 6 
Åsagrende/ovanfor Stigen (*) 
 
Kassa står i krysset mellom skogsvegen frå Andgard og skogsvegen frå Stigen. Det er ein fin 
rundtur å gå skogsvegane og Øverbygdsvegen attende. Evt. fortsette til Rudiomnan, ned til 
 bygningsparken, om Ilka/Vestli og til Dovre. 
 
 

         



Turmål 7 
Gamle Tofteseter (***) 
 
Ein kan anten starte ved Toftemo eller ved Rykhusgrende. I båe høve må ein følgje traktorveg 
opp på hjellen til nordsida av Breiddalsbekken. Stigen går for det meste nokså rett opp lia, 
bratt og tungt. Pass på ved stigdelet øvst i skogen. 
 
 
 

                
 
 
 
 
 
 
 
 
 
 
 



Turmål 8 
Hønkollen (**/***) 
 
Eit fint startpunkt for å nå Hønkollen er å gå frå Sør-Haugje på Dovre. Du kan også følgje 
Gautstigen frå Budsjord til du har passert siste grinda og ta til høgre der stigen deler seg ved 
ei sauekve. Du ser rett ned på Tofte gard frå Hønkollen.  
 
 
 
  

          
 
 
 
 
 
 
 
 
 



Turmål 9 
Fremre Møkjalasset (***)  
 
Fremre Møkjalasset ligg på fjellet på Vestsida, nord- og ovafor Ulekleivs-sætrin. Ta opp 
skogsvegen frå Bjørkheim og ta av traktorvegen til setra rett sør for Tungbekken eller følg 
traktorråk rett oppover frå Vestsidevegen sør for Tungbekken. Fremre Møkjalasset ligg nord 
for Tungbekken og har ein markert topp med godt synlig varde frå Ulekleivssætrin. 
 
 

 
             
 
 
 
 
 
 
 
 
 
 
 
 



Turmål 10 
Gråberg (*) 
 
Øvre Gråberg er ruinane som ligg ovanfor jernbanelina ved søre utløpet tunnelen sør 
for Dombås stasjon. Følg stien som tek av frå vegen opp til stasjonsbustadene sørover 
på tunneltaket. Kassa står i stiskillet mellom stien over tunneltaket og Vassveitbakken 
som går forbi Vassveitflata til Ljoshaugen. Frå Dombås sentrum blir dette ein passe 
rundtur. 
 
 

 



Turmål 11 
Gml. Grønsetervegen - Undergang på Dovre-banen, nedre (*) 
 
Kaasa er sett opp ved Gml. Grønsetervegen rett ovanfor der vegen kryssar under 
Dovrebanen 1. gang. Ein kan starte frå ”Ammunisjonslageret” eller følgje den ”nye” 
Grønsetervegen til eit stykke forbi 1. planovergang. Ta av gamlevegen ned til venstre 
ned til turmålet som er sett opp rett ovanfor undergangen. 
 

 



Turmål 12 
Hjellhøe (**/***)  
 
Hjellhøe ligg nord for toppen av skiheisane på Dombås. Følg  ein av traséane på 
slalombakken bratt opp. Frå der går det god stig den siste biten frå skoggrensa til toppen. 
 

 



Turmål 13 
Fuglemyre  (**) 
 
Fuglemyre er eit løypekryss i skiløypene i Dombåsmorka på vestsida av E6. Vinter: Følg 
løypa til Villmannsbu og vidare sørover til Fuglemyre (ca. 1,8 km frå Villmannsbu). Sommar: 
Alt.1: Stigen frå Gardsendvegen (ved rød pil) tvers over myra og opp i Villmannshaugan fram 
til skiløypa og vidare sørover til Fuglemyre. Alt.2: Den nye skogs-/brannvegen forbi 
Gardsenden voktarbu-stad og stig oppover til venstre ved undergangen ved Krosshovd. Følg 
denne stigen oppover på vestsida av Steinhovda fram til Fuglemyre. Ein kan ev. følgje denne 
stigen nedanfrå Hindåfeltet ved å følgje stigar/traktorvegar opp til jernbaneundergangen ved 
Krosshovd. (GPS: 32 V 508774 6886617) 
 
 
 
 

           
 
 
 
 
 
 
 



Turmål 14 
Skogsbue (*) 
 
Eit fint utgangspunkt er det å gå frå Dombås skole mot idrettsbana. Nedafor idrettsbana går 
det ein skogsveg nordover som ein følgjer ca 200m før det tek ein stig inn I skogen på venstre 
side. Følg denne til Skogsbue. 
 

 

                   
 
 
 
 
 
 
 
 
 
 
 
 
 
 
 
 
 
 
 
 



 
 
 
 

Turmål 15 
Nordsæterhovdaen (*/**) 
 
Det går stig til toppen frå dei øvste setrene på Nordsætrin. Alternativt kan ein gå utan stig rett 
opp på toppen frå rasteplassen-/avkøyringa frå E6 rett nord for Nordsætrin. Det er ein fin 
rundtur å gå frå p-plassen på Hundyrju langs stig på nordsida av Hundyrju-åe til 
pilegrimsleden og vidare stig på skrå nordover til Norsætrin/Nord-sæterranden. Tilbake 
følgjer ein langs gamlevegen mellom Nordsætrin og Hjellsætrin. 
 

 
 
 
 
 
 
 
 
 
 



Turmål 16 
” Paradisrunden”  (**) 
 
Paradisrunda går frå Tollevshaugen i Grimsdalen, og er ein merka natur- og kulturstig, ca. 3,5 
km lang. Ta med vandre-brosjyra for stigen, og du får meir informasjon om det du ser frå 
stigen: sætergrenda, bruk og tradisjon, om utmarka omkring og bruk av den i samband med 
sæterdrifta. Heftet kan ein få på turistkontoret, kommunehuset eller på Bergseng Seter på 
Tollevshaugen. Kassa står på post 5, utsiktspunktet Paradis.  
 
 
 

 
 
 
 
 
 
 
 
 
 
 



Turmål 17 
DNT-stigen v/VeslHjerkinntjønnin (***) –  
NB! Berre sommar 
 
Kassa er sett opp ved DNT-stigen omtrent midtvegs mellom Gautåsætrin og Grimsdalshytta 
der stigen kryssar Gautåe, på austsida av åe. Dette er på grensa til Veslhjerkinntjønnin 
naturreservat, eit område verna pga. våtmarka. 
                             

                       
 



Turmål 18 
Malenestigen – Hjerkinnhøe (**) 
 
Følg Pilegrimsleden nordover frå Hjerkinn Fjellstue. Kassa står på høgste punkt på 
Pilegrimsleden over Hjerkinnhøe. Denne delen av leden blir ofte kalla Malenestigen etter 
Malene frå Folldal som gjekk saman med Åsmund Olavsson Vinje da han gjekk her på veg til 
Trondheim. Det er fint å gå både frå Hjerkinn fjellstue og Grønbakken i Oppdal. Evt. kan ein 
gå heile strekninga dersom ein har ordna seg med bil i båe endar av vegen.  
 
 
 

                   



 

Turmål 19 
Kvittjønna (***) 
 
Kvittjønna ligg i den nordaustlege ”spissen” av Dovre kommune. Naturlege startpunkt er stig 
frå Hjerkinnsetra i Hjerkinnskvitdalen eller frå setrene i Dovrekvitdalen. Følg stigen innover 
Kvitdalen, og kassa står ved det nedre tjønne aust for bekken/åe ved ei hytte/bu. 
 
 
             

 
 
 
 
 
 
 
 
 
 



  
 
Turmål 20 
Digerronden (****) 
 
Naturleg startpunkt for ein dagstur på Digerronden er Dørål-sætrin. Følg stigen mot 
Rondvassbu langs austsida av Døråe og ca. 3 km oppover langs Bergedalsbekken. Ta av 
stigen nordvest for og gå på skrå oppover til Salen. Salen er ein rygg som går vestover frå 
toppen og ligg på ca 1500 moh. Derfrå blir turen opp ikkje så lang. Ned kan ein gå same veg 
som ein kom, eller ta rett ut og ned på stigen mellom Dørålseter og Høgronden. Litt laus stein 
i ura verkar litt uvant for nokon. Det er ikkje farleg, men rekn god tid så går det veldig fint. 
Tidsbruk: ca. 4 t opp 3 t ned. 
 

 
 


